
　騷人墨客賦詠之多别有刻錄兹不詳著

　瑞金

　　新建譙樓記　　　　　　　曾仕魯

　瑞金爲贛路之支邑地介閩粤之陬在唐曰𧰼湖鎮

　乾符間爲瑞金監天祐間始攺為縣至正癸巳春官

　宇民廬燬于閩㓂後六年重治公宇未及訖功復值

　兵革歳庚子廬陵文中自中書省屬來為宰念兹邑

　瘡痍扶衰剔蠧與民休息踰年政化大行凢公宇之

　未完者俱以脩復乃諗於衆曰夫譙樓者所以謹時

　刻嚴鼓角而警晨昏也兵亂以來寓諸西城樓非所

